
Rückporto nid vergässe!

SrybucQ, im Horner. 1950 12. Jahrgang Tit. 1—2

Zugertüütsch
I, i e b w ä r t i Schwyzerlüt!
Der 12. Jahrgang wei mir mit ere Zugernummer afa. Bis hüt hei mir

no chum öppis vo Stadt und Land Zug ghört i ..Schwyzerlüt". nid will Zug
der chlinst und bringst Kanton isch i der Schwyz. aber will üs di rächte Lüt
zum Schaffen und Hälfe gfählt hei. lm letzte Jahr isch üs der Han« Bongard.
Lehrer nöcher bekannt wörde: er het sech als Mitarbeiter la ispanne. und
we mir hüt mit ere bsundere Zugernummer dorfen ufwarte. so hei mir das

zum grosse Teil der Arbeit und em lfer vom Hans Kossard z verdanke, won
en überzügte Schwyzerdütschfrund ist und au mit Rat und Tat derfür isteit.
Ind die Lüt si hürmehi e chli dünn gsäit. wie mir gmerkt hei.

Gärn hätti mir die Nummer non e chli feisser und bhäbiger usgstaffiert.
Aber d Zuger. wo z. B. im Rede nid so schüch sölle si, wien i ghört ha. hei
öme! dismal fasch e chli schüch ta bim Mitschaffen und au bim Bstelle von
Inserat und Heftli. Drum chönne mir Euch dismal numen afen es paar Mürap-
feli vom saftige Zugerdütsch serviere: es paar gueti aber längi historischi
Biträg. wo mir gärn druckt hätti. hei mer müeßen uf d Site lege.

lm Jahr 1952 wird aber der Stand Zug es großes Jubiläum fyre. ' Und
denn wird es de villicht müglech si, di ganzi Zugergschicht i der Heimatsprach

für Jung und Alt z erzelle. wenn es Gottes Willen isch und di rächte
Lüt mitschaffen und mithälfe. — Für hüt danke mir aline, wo mitgraten und
mitghulfe hei. Au den Inserente si mer dankbar und de Bhörde. won afen es

paar Heft bstellt hei. Mer wei hoffe. üsi Arbeit wärdi im ganze Zugerland
bekannt, gschätzt und gehäuft: denn wird es üs ehnder müglech si. a ne

großi Zugernummer z dänke zum Jubiläum vo 1952.

Also, liebwärti Schwyzerlüt. gryfet zue. sid so guet. Läset's. chüstiget"s
und dänket öppis derbi. Daß Ihr au e chli chönnet lache. derfür hei mir
gsorget

Mit fründlechem Gruß
Euje G. S.

